КЫРГЫЗ РЕСПУБЛИКАСЫНЫН ӨКМӨТҮНӨ КАРАШТУУ ФИНАНСЫЛЫК ЧАЛГЫНДОО МАМЛЕКЕТТИК КЫЗМАТЫНЫН
(мындан ары – ФЧМК) 2016-жылдын III кварталындагы
ИШМЕРДҮҮЛҮГҮ ТУУРАЛУУ ОТЧЁТУ

Кылмыштуу кирешелерди легализациялоого (адалдоого) жана террористтик же экстремисттик ишти каржылоого каршы аракеттенүү чөйрөсүндө Кыргыз Республикасынын мыйзамдарында каралган ФЧМКнын милдеттерин жана функцияларын ишке ашыруу максатында, ФЧМК тарабынан 2016-жылдын III кварталында төмөнкү иштер жасалды: 
1. Маалымат берүүчү жактардан келип түшкөн операциялар жана бүтүмдөр тууралуу маалыматтарды алуу жана каттоо,  ФЧМКнын маалыматтар базасын   мониторингдөө жана андан иргеп алуу:

Отчёттук мезгилде ФЧМК тарабынан төмөнкүдөй санда маалымат берүүчү жактардан келип түшкөн операциялар (бүтүмдөр) тууралуу билдирүүлөр алынды жана аларды каттоо жүзөгө ашырылды:

1) БМТга келип түшкөн билдирүүлөрдүн жалпы саны – 201765;
2) Кабыл алынуучу билдирүүлөрдүн күнүмдүк көлөмү (орточо) – 2741. 
2. Алынган маалыматты иштеп чыгуу, жалпыланган жана маалыматтык материалдарды укук коргоо жана башка мамлекеттик органдарга өткөрүп берүү:
1. Кылмыштуу кирешелерди легализациялоого (адалдоого) каршы аракеттенүү чөйрөсүндө: 

1) Маалымат берүүчү жактардан келип түшкөн 94 894  билдирүү иштелип чыкты. 

2) Банктык инструментарийлерди колдонуу менен 2 финансылык иликтөө жүргүзүлүп, 2 жеке жак (баңгизат каражаттарын мыйзамсыз жүгүртүү ж.б.) боюнча 3 жалпыланган материал даярдалып, жөнөтүлдү.

   Жалпыланган материалдар Кыргыз Республикасынын төмөнкү укук коргоо органдарына жиберилди: 

- Кыргыз Республикасынын Башкы прокуратурасына – 3 (көчүрмө); 
- Кыргыз Республикасынын Өкмөтүнө караштуу Экономикалык кылмыштуулукка каршы  күрөшүү боюнча мамлекеттик кызматка – 2;

- Кыргыз Республикасынын Ички иштер министрлигине – 1. 
3) «Кылмыштуу кирешелерди легализациялоого (адалдоого) жана террористтик же экстремисттик ишти каржылоого каршы аракеттенүү жөнүндө» Кыргыз Республикасынын Мыйзамына ылайык маалымат берүүчү жактардан алынган маалыматтардын жана башка кошумча материалдардын негизинде 5 жалпыланган материал даярдалды жана КР ЭККМКга жиберилди (Кыргыз Республикасынын Кылмыш-жаза кодексинин 213-статьясында - Чарба жүргүзүүчү субъекттердин кызмат адамдарынын салыктарды жана милдеттүү камсыздандыруу акыларын төлөөдөн четтөөсү, Кыргыз Республикасынын Кылмыш-жаза кодексинин 183-статьясында -  Кылмыштуу кирешелерди легалдаштыруу (адалдоо) каралган кылмыштын белгилери боюнча).
  4) 30 суроо-талап аткарылып, 29 юридикалык жак жана 78 жеке жак боюнча жооптор жиберилди, алардын ичинен:

- Кыргыз Республикасынын Өкмөтүнүн Аппаратына – 1;

- Кыргыз Республикасынын Улуттук коопсуздук мамлекеттик комитетине – 1+1 көчүрмө;
- Кыргыз Республикасынын Башкы прокуратурасына – 4;

- Кыргыз Республикасынын Өкмөтүнө караштуу Экономикалык кылмыштуулукка каршы күрөшүү боюнча мамлекеттик кызматка – 5;
- Кыргыз Республикасынын Ички иштер министрлигине – 9;

- Чет мамлекеттердин Финансылык чалгындоо органдарына – 8;

- Кыргыз Республикасынын башка мамлекеттик органдарына – 2.

5) ФЧМК тарабынан жиберилген жалпыланган материалдарды карап чыгуунун жыйынтыктары:

1. Беш компания боюнча Кыргыз Республикасынын Өкмөтүнө караштуу Экономикалык кылмыштуулукка каршы күрөшүү боюнча мамлекеттик кызматка ФЧМК тарабынан жиберилген жалпыланган материалдарды карап чыгуунун жыйынтыктары боюнча Кыргыз Республикасынын Кылмыш-жаза кодексинин 166-статьясынын 4-бөлүгүнүн 2-пункту жана Кыргыз Республикасынын Кылмыш-жаза кодексинин 183-статьясынын 3-бөлүгүнүн 2-пункту боюнча козголгон № 280-16-0069 жазык ишин тергөөнүн алкагында акча каражаттарынын жалпы суммасы 2 976 688 АКШ долларын, 849 852 еврону жана 5 490 000 россия рублин түзгөн банк эсептерине арест салынган.
2. 3 компания боюнча Кыргыз Республикасынын Ички иштер министрлигине ФЧМК тарабынан жиберилген жалпыланган материалдарды карап чыгуунун жыйынтыктары боюнча көмүскө жүгүртүү 5 миллиард 641 миллион сомду түздү, азыркы мезгилде тергөө баскычында жаткан Кыргыз Республикасынын Кылмыш-жаза кодексинин 182-статьясы жана Кыргыз Республикасынын Кылмыш-жаза кодексинин 183-статьясынын 3-бөлүгү боюнча № 150-60-37 жазык иши козголду.

3. Эки жеке жакка карата Кыргыз Республикасынын Өкмөтүнө караштуу Экономикалык кылмыштуулукка каршы күрөшүү боюнча мамлекеттик кызматка мурдатан жиберилген жалпыланган материалдарды карап чыгуунун жыйынтыктары боюнча 160 миллион АКШ доллары өлкөдөн мыйзамсыз чыгарылгандыгы тууралуу факты боюнча жазык иши козголду, Кыргыз Республикасынын Кылмыш-жаза кодексинин 180, 183-статьялары боюнча айыпталды.
6) «Эгмонт» финансылык чалгындоо бөлүмдөрүнүн тобу менен иштешүүнүн алкагында ФЧМКнын кызматчылары тарабынан «Финансылык чалгындоо бөлүмдөрүнүн укук коргоо органдары жана прокуратура менен иштешүүсү» аттуу долбоору боюнча иликтөө жүргүзүлдү.  «Шектүү операциялар жөнүндө билдирүү» аттуу темада изилдөө жүргүзүлүүдө.

«Эгмонт» тобунун мүчөлөрүнүн финансылык чалгындоо бөлүмдөрү менен өз ара аракеттенүүнүн алкагында:
Алынды: чет мамлекеттердин финансылык чалгындоо бөлүмдөрүнөн алынган суроо-талаптар – 18, ФЧМКнын суроо-талаптарына жооптор – 12.

Жиберилди: ФЧМКнын суроо-талаптары – 2; чет мамлекеттердин финансылык чалгындоо бөлүмдөрүнүн суроо-талаптарына жооптор – 20.

2. Террористтик же экстремисттик ишти  каржылоого каршы аракеттенүү чөйрөсүндө: 

1) Эл аралык суроо-талаптар жана Кыргыз Республикасынын укук коргоо органдарынын суроо-талаптары боюнча, анын ичинде эл аралык террористтик кыймылдар жана диний-экстремисттик уюмдар тарапта чет мамлекеттердин аймактарындагы куралдуу жаңжалдарга катышкан жана  «Ирак жана Леванте Ислам мамлекетинин» (ИГИЛ) согуш аракеттери жүрүп жаткан чөлкөмдөрүндө болуп келген Кыргызстандын жарандарына карата да  финансылык иликтөөлөр жүргүзүлдү. 

15 жооп жана маалыматтык материалдар жиберилди:

- Чет мамлекеттердин Финансылык чалгындоо бөлүмдөрүнө – 9;

- Кыргыз Республикасынын Улуттук коопсуздук мамлекеттик комитетине  – 2;

- Кыргыз Республикасынын Ички иштер министрлигине – 3;

- Кыргыз Республикасынын Коргоо кеңешине – 1.
2) Эл аралык террористтик уюмдардын, ошондой эле алардын финансылык жана идеологиялык борборлорунун ишине катышкан жактарды аныктоо боюнча Көз карандысыз Мамлекеттердин  Шериктештигинин Финансылык чалгындоо бөлүмдөрүнүн жетекчилер кеңешинин «Тоскоол»  туруктуу операциясын жүргүзүүнүн планына ылайык, ушул багытта ФЧМКнын кызматчылары тарабынан иштер жүргүзүлүүдө. 
Эл аралык кызматташуунун алкагында алынган маалыматтар боюнча Россия Федерациясынын аймагында, алар жүргүзгөн финансылык операциялар боюнча аныкталган, эл аралык издөөдө жүргөн 2 жеке жакка карата Кыргыз Республикасынын укук коргоо органдарына маалыматтар жиберилди:

КР УКМКга - 1;

КР ИИМге - 1.

3) «Кылмыштуу кирешелерди легализациялоого (адалдоого) жана террористтик же экстремисттик ишти каржылоого каршы аракеттенүү жөнүндө» Кыргыз Республикасынын Мыйзамына ылайык маалымат берүүчү жактардан алынган маалыматтардын жана  башка кошумча материалдардын негизинде, мурда жиберилген жалпыланган материалды карап чыгуунун натыйжасында кылмыш иши козголгон материалга (Кыргыз Республикасынын Кылмыш-жаза кодексинин 226-1-статьясында – Террорчулук ишти финансылоо боюнча, ошондой эле 375-статьясында – Жалданмачылык каралган кылмыштын белгилери боюнча) 1 кошумча жалпыланган материал даярдалып, Кыргыз Республикасынын Ички иштер министрлигине жиберилди.

       4)  Ош шаардык соту 2016-жылдын 16-сентябрында Кыргыз Республикасынын УКМК органдары тарабынан 2016-жылдын мартында Кыргыз Республикасынын Кылмыш-жаза кодексинин бир катар статьялары, анын ичинде 226-1-статьясы (Террорчулук ишти финансылоо) боюнча кармалган «ИГИЛ» эл аралык террористтик уюмунун (ЭТУ) 4 мүчөсүнө карата чечим чыгарды. Ушул жактардын финансылык операциялары боюнча маалыматтар кылмыштуу кирешелерди легализациялоого (адалдоого) жана террористтик же экстремисттик ишти каржылоого каршы аракеттенүү чөйрөсүндөгү мыйзамдарга ылайык Кыргыз Республикасынын Улуттук коопсуздук мамлекеттик комитетине берилди.
5)  
Кыргыз Республикасынын Өкмөтүнүн 2010-жылдын 5-мартындагы           № 135 токтому менен бекитилген «Операцияларды (бүтүмдөрдү) токтотуу, каражаттарды бир калыпта кармоо жана бошотуу тартиби жөнүндө жобого» ылайык төмөнкүдөй буйруктар чыгарылды:

- операцияны бир калыпта кармоо жөнүндө – 8 (улуттук валютанын эквивалентинде – 87 467 сом);

- бир калыпта кармап туруудан баш тартуу жөнүндө – 21 (улуттук валютанын эквивалентинде – 38 679 сом).
2016-жылдын башталышынан бери бир калыпта кармалган каражаттардын жалпы суммасы 2 млн. 933 миң 520 сомду түзөт.

а) Террористтик, экстремисттик ишке же массалык кыргын салуучу куралды таратууга катышы бар жактардын тизмегине кирген жактарга карата маалыматтык материалдар жиберилди:
- КР УКМКга – 5;
- КР ИИМге – 4.
3. Эл аралык кызматташуу: 


1. Эл аралык макулдашуулар:
Кылмыштуу кирешелерди легализациялоого (адалдоого) жана террористтик же экстремисттик ишти каржылоого каршы күрөшүү чөйрөсүндө өз ара аракеттенүүнү жүзөгө ашыруу максатында ФЧМК менен Индонезиянын жана Монаконун Финансылык чалгындоо бөлүмдөрү ортосундагы  кызматташтык жөнүндө меморандумдарга/макулдашууларга кол коюлду. 

2. Финансылык мониторингдөөнүн эл аралык окуу-методикалык борборунун (мындан ары – ФМЭОМБ) техникалык жардам көрсөтүүсүнүн алкагында:
Финансылык мониторингдөөнүн эл аралык окуу-методикалык борборунун Видеоконференцбайланыш системасын колдонуу менен төмөнкүдөй окутуучу семинарлар жана тегерек столдор өткөрүлдү:

1) 2016-жылдын 12-августунда Видеоконференцбайланыш режиминде «Ачык булактар боюнча маалыматтарды издөө (Финансылык чалгындоо бөлүмдөрүнүн кызматчылары үчүн) – Интернет-чалгындоо» аттуу темадагы семинар-практикум өткөрүлдү. Бул семинарга ФЧМКнын 3 кызматчысы катышты.
2) 2016-жылдын 19-августунда «Финансылык эмес ишканалар жана кесиптер тарабынан белгиленген тобокелдикке багытталган мамилени колдонуунун эң мыкты тажрыйбалары» аттуу темадагы тегерек стол өткөрүлдү. Бул иш-чарага ФЧМКнын 2 кызматчысы катышты, ФЧМКнын кызматчыларынын бири Кыргыз Республикасындагы финансылык эмес ишканалар жана кесиптер тарабынан белгиленген тобокелдикке багытталган мамилени колдонуу боюнча баяндамасы менен чыкты.
3) 2016-жылдын 23-августунда «Чет жакта болгон кылмыштуу активдерди аныктоо, бир калыпта кармоо жана кайтаруу. Активдерди кайтаруу боюнча эл аралык кызматташуу» аттуу темадагы тегерек стол өткөрүлдү. Бул иш-чарага ФЧМКнын 2 кызматчысы жана Кыргыз Республикасынын Башкы прокуратурасынын кызматчысы катышты, ФЧМКнын кызматчысы Кыргыз Республикасына активдерди кайтаруу маселелери боюнча ишмердүүлүк жөнүндөгү презентациясы менен чыкты.
4) 2016-жылдын 27-сентябрында ФЧМКнын 3 кызматчысынын катышуусу менен «Тоскоол» долбоору боюнча жумушчу  топтун кеңешмеси өткөрүлдү.
5) 2016-жылдын 28-сентябрында ФЧМКнын 2 кызматчысынын катышуусу менен «Беш элемент» долбоору боюнча жумушчу  топтун кеңешмеси өткөрүлдү.
6) 2016-жылдын 30-сентябрында ФЧМКнын 2 кызматчысы жана Кыргыз Республикасынын Ички иштер министрлигинин кызматчысы катышкан «Улуттук жана эл аралык деңгээлдердеги мыйзамсыз миграциядан жана адамдарды сатуудан түшкөн акча каражаттарын легализациялоо» аттуу темадагы тегерек стол өткөрүлдү. 
3. Техникалык жардам долбоорлорун ишке ашыруу/Донорлор менен иштешүү
2016-жылдын 27-июнунан 1-июлуна чейинки мезгилинде (эксперттер Пол Ашин жана Джузеппе Ломбардо), ошондой эле 2016-жылдын 15-августунан 26-августуна чейинки мезгилинде (эксперт Антон Даниленко) КА/ТКК ЭВФдин диагностикалык миссиясы өз ишмердүүлүгүн жүзөгө ашырды. Маалыматтарды талдоо системасынын аналитикалык процессин оптимизациялоо жүргүзүлдү. Ушул багытта ФЧМКнын 6 кызматысы окутулду.

2016-жылдын 4-июлунан 7-июлуна чейинки мезглинде Ыссык-Көл облусунда Бишкектеги ЕККУ борборунун жана ЭВФдин техникалык жардам көрсөтүүсү аркылуу  ФЧМК көзөмөлдөө органдары жана маалымат берүүчү жактар үчүн  «Тобокелдикке багытталган мамилени эл аралык стандарттарга ылайык жайылтуу» аттуу темадагы семинарды өткөрдү.
ЕККУнун техникалык көмөк көрсөтүүсүнүн алкагында ФЧМКнын аналитикалык башкармалыгынын 4 кызматчысы 2016-жылдын 26-июлунан 29-июлуна чейинки мезгилинде ЕККУнун академиясында «Киберкылмыштуулукка каршы күрөшүү» аттуу темадагы окуудан өтүштү.

2016-жылдын 18-июлунан 22-июлуна чейинки мезгилинде ФЧМКнын  кызматчысы Бириккен Вена институтунда (Вена шаары, Австрия) болуп өткөн  «Акчаларды адалдоого жана терроризмди каржылоого каршы аракеттенүү» аттуу темадагы окутуучу семинарга катышты.

Баңгизат жана кылмыштуулук боюнча Бириккен Улуттар Уюму Башкармалыгынын техникалык жардамынын алкагында ФЧМКнын кызматчысы Тегеран шаарында (Иран Ислам Республикасы) болуп өткөн «Активдерди кайтарууга акцент коюу менен коррупцияны алдын алуу жана каршы күрөшүү боюнча эл аралык кызматташуу» аттуу темадагы семинарга катышты.

ЖККУнун алкагында квалификациясын жогорулатуу максатында ФЧМКнын кызматчысы  2016-жылдын 6-сентябрынан 18-сентябрына чейинки мезгилинде МИФИнин Улуттук-изилдөө ядердик университетинде (МИФИ УИЯУ) «Желелик чабуулдарды табуу жана каршы аракеттенүү ыкмалары. Ачык маалыматтык системалардын коопсуздугу» аттуу темадагы окууга  катышты.

4) Башка:

2016-жылдын 22-августунан  26-августуна чейинки мезгилинде ФЧМКнын 2 кызматчысы Сеул шаарында, Кореяда болуп өткөн Финансылык эмес ишканаларга жана кесиптерге (мындан ары - ФЭИКБ) белгиленген акчаларды адалдоого жана терроризмди каржылоого каршы аракеттенүү чараларын колдонуу боюнча Акчаларды адалдоого каршы күрөшүү боюнча Азиаттык-Тынчокеандык  топтун (мындан ары – АТТ) семинарына, ошондой эле массалык кыргын салуучу куралды таратууну каржылоого (мындан ары – МККТК)  каршы күрөшүүдө ФАТФтын стандарттарын колдонуучу боюнча АТТнын семинарына  катышты. 

4. Мамлекеттик тил

Кыргыз Республикасынын Өкмөтүнүн 2015-жылдын 6-апрелиндеги № 151-б буйругун аткаруу максатында, Кыргыз Республикасында 2014-2020-жылдары мамлекеттик тилди өнүктүрүүнүн жана тил саясатын өркүндөтүүнүн Улуттук программасын аткаруу боюнча иш-чаралар планын аткаруу боюнча Кыргыз Республикасынын Өкмөтүнө караштуу Финансылык чалгындоо мамлекеттик кызматынын планы иштелип чыкты, анын негизинде ФЧМКнын кызматчылары үчүн мамлекеттик тилде кесиптик карым-катнаш, иш кагаздарын жүргүзүү жана ченемдик укуктук актылардын текстин кодификациялоо курстары уюштурулду. 

Ошондой эле ФЧМКнын кызматчылары Кыргыз Республикасынын Президентине караштуу Мамлекеттик тил боюнча улуттук комиссиясы тарабынан даярдалган мамлекеттик тил боюнча жаңы электрондук материалдар (6 диск) менен камсыздалды.

5. Кылмыштуу кирешелерди легализациялоого (адалдоого) жана террористтик же экстремисттик ишти каржылоого  каршы аракеттенүү чөйрөсүндө Кыргыз Республикасынын ченемдик укуктук актыларынын долбоорлорун иштеп чыгуу жана жайылтуу: 


2016-жылы ФЧМКда Кыргыз Республикасынын Өкмөтүнүн төмөнкүдөй чечим долбоорлору иштелип чыкты: 

1. ФЧМКда  акчаларды адалдоого, терроризмди каржылоого жана массалык кыргын салуучу куралды таратууну каржылооого каршы аракеттенүү боюнча эл аралык стандарттардын талаптарына ылайык  «Кылмыштуу кирешелерди легализациялоого (адалдоого), террористтик  жана экстремисттик ишти каржылоого каршы аракеттенүү жөнүндө» Кыргыз Республикасынын Мыйзамынын долбоору жана «Кылмыштуу кирешелерди легализациялоого (адалдоого), террористтик  жана экстремисттик ишти каржылоого каршы аракеттенүү маселелери боюнча Кыргыз Республикасынын айрым мыйзам актыларына өзгөртүүлөрдү киргизүү жөнүндө» Кыргыз Республикасынын Мыйзамынын долбоору иштелип чыкты.
Аталган мыйзам долбоорлору Кыргыз Республикасынын Өкмөтүнүн жана Улуттук банкынын 2015-жылдын 25-августундагы № 602/42/1 токтому менен бекитилген 2015-2018-жылдарга экономикалык жана финансылык саясат боюнча меморандумду (ЭФСМ) ишке ашырууга карата иш-чаралар планынын 36-пункттун жана 2015-жылдын 18-ноябрындагы чыг. № 17-4082 Кыргыз Республикасынын Өкмөтүнүн ниеттери жөнүндө катын аткаруу максатында иштелип чыкты.

Кыргыз Республикасынын Өкмөтүнүн 2016-жылдын 17-июнундагы № 330 жана № 331 токтомдору менен аталган мыйзам долбоорлору Кыргыз Республикасынын Жогорку Кеңешинин кароосуна киргизилди.
Кыргыз Республикасынын Өкмөтүнүн 2014-жылдын 15-сентябрындагы № 530 «Кыргыз Республикасынын Өкмөтүнүн айрым ченем жаратуу ыйгарым укуктарын аткаруу бийлигинин бир катар мамлекеттик органдарына өткөрүп берүү жөнүндө»  токтомуна өзгөртүүлөрдү киргизүү жөнүндө»   токтому менен ФЧМКга тизмелерди, маалымдамаларды, типтүү формаларды жана нускамаларды бекитүү бөлүгү боюнча Кыргыз Республикасынын Өкмөтүнүн ченем жаратуу ыйгарым укуктары өткөрүлүп берилген.
Кыргыз Республикасынын Өкмөтүнүн 2014-жылдын 15-сентябрындагы № 530 «Кыргыз Республикасынын Өкмөтүнүн айрым ченем жаратуу ыйгарым укуктарын аткаруу бийлигинин бир катар мамлекеттик органдарына өткөрүп берүү жөнүндө»  токтомун аткаруу максатында ФЧМКда «Маалымдамаларды, типтүү формаларды жана нускамаларды бекитүү жөнүндө» ФЧМКнын буйругунун долбоору иштелип чыкты. Ушул ФЧМКнын буйругунун долбоору кызыкдар мамлекеттик органдар менен макулдашуу жол-жобосунан өтүүдө (чыг. № 06-1/887, 22.09.2016-ж.). 

6. Контролдоо-көзөмөлдөө ишмердүүлүгү:

Отчёттук мезгил ичинде Кыргыз Республикасынын Өкмөтүнүн   2010-жылдын 5-мартындагы № 135 токтому менен бекитилген «Терроризмди (экстремизмди) каржылоого жана кылмыш жолу менен алынган кирешелерди легализациялоого (адалдоого) каршы аракеттенүү боюнча ички контроль эрежелерине коюлуучу жалпы талаптар жөнүндө жободо» каралган маалымат берүүчү жактардын реестрин түзүү жана ички контроль эрежелеринин бар экендиги жана алардын ички контроль эрежелерине коюлуучу жалпы талаптарга шайкеш келүүсү боюнча мониторинг жүргүзүү менен байланышкан иштер туруктуу негизде жүргүзүлүп келди. 


Банктык жана банктык эмес секторлор менен, ошондой эле көзөмөлдөө органдары менен дайыма өз ара аракеттенүү жүзөгө ашырылып турат.


Акча операциялары боюнча ФЧМК тарабынан жүргүзүлгөн талдоонун жүрүшүндө, кылмыштуу кирешелерди легализациялоого (адалдоого) жана террористтик же экстремисттик ишти каржылоого каршы аракеттенүү жөнүндө мыйзамдардын талаптарын аткарбагандыгы үчүн административдик укук бузуулар табылды, кредиттик бирикмеге карата административдик укук бузуу тууралуу 1 иш козголду жана эскертүү түрүндө жаза берилгендиги тууралуу токтом чыгарылды. 
7. Коомчулук менен өз ара аракеттенүү.
Отчёттук мезгил ичинде жарандардан  16 кайрылуу келип түшкөн, алардын 9 «Жарандардын кайрылууларын кароо тартиби жөнүндө» Мыйзамда белгиленген мөөнөттө өз маалында каралган жана жооптору жиберилген. 7 кайрылуу ушу мезгилде каралууда турат. 
Кыргызстандын жалпы улуттук «Кыргызстандын сөзү» газетасынын                           2016-жылдын 16-сентябрындагы санына «Жаңы мыйзам даяр, сөз депутаттарда» аттуу темадагы макала жарыяланган. Бул макала ФЧМКнын басма сөз катчысы тарабынан даярдалган.
8. Коррупцияга каршы саясат
Коррупцияга каршы саясатты ишке ашыруу боюнча уюштуруучу негизди түзүү үчүн, ФЧМКда Коррупция менен күрөшүү боюнча комиссия туруктуу негизде иштеп келет.
2016-жылдын 28-июнундагы Коррупцияга каршы аракеттенүү маселелери боюнча Кыргыз Республикасынын укук коргоо, фискалдык жана башка мамлекеттик органдарынын, жергиликтүү өз алдынча башкаруу органдарынын координациялык кеңешмесинин № 1 чечимин аткаруу максатында ФЧМКда «Коорупцияга каршы саясат жөнүндө» жобо иштелип чыккан. Бул жобо ФЧМКнын 2016-жылдын 16-августундагы № 51/Ө буйругу менен бекитилген.
Кыргыз Республикасынын Өкмөтүнүн жыйынынын 2016-жылдын                                  22-августундагы № 15  протоколдук чечимин аткаруу максатында, коррупцияны алдын алуу маселелери боюнча чараларды милдеттүү түрдө жана өз убагында камсыздоо боюнча ФЧМКнын 2016-жылдын 13-сентябрындагы № 58/Ө буйругу иштелип чыккан.
ФЧМКнын 2016-жылдын 28-сентябрындагы № 42/өк буйругу менен кызматчы жүктөлгөн милдеттерди бир нече ирет талаптагыдай эмес аткаргандыгы үчүн коррупцияны алдын алуу маселелери боюнча ыйгарым укуктууга сөгүш жарыяланган.
2016-жылдын 8-августунда 80 адам катышкан «Кылмыштуу кирешелерди легализациялоого (адалдоого) жана террористтик же экстремисттик ишти каржылоого каршы аракеттенүү жөнүндө» Кыргыз Республикасынын Мыйзамына 10 жыл болгондугуна арналган салтанаттуу иш-чара өткөрүлдү. Ал иш-чарада финансылык-кредиттик мекемелердин (Кыргыз Республикасынын коммерциялык банктары), мамлекеттик органдардын жана эл аралык уюмдардын өкүлдөрү болду. Ушул иш-чарада 10 жыл ичиндеги ФЧМКнын ишмердүүлүгү тууралуу отчету тартууланды, анын ичинде коррупцияга каршы аракеттенүү боюнча маселелер да баяндалды. 
2016-жылдын 15-сентябрында  «Жарандык катышуу» коомдук фонду ФЧМК менен биргеликте «Сорос-Кыргызстан» фондунун жана Коммерциялык эмес укук эл аралык борборунун финансылык колдоосу менен Кыргызстандын ФАТФ 2016                               8-сунуштамага ылайык келүүсүн эл аралык баалоого даярдык көрүүнүн алкагында көрсөтмө берүүчү семинар уюштурду. Катышуучулардын тизмесине Премьер-министрдин 2015-жылдын 29-декабрындагы № 619 буйругу менен бекитилген тобокелдиктерди баалоо боюнча жумушчу топтун мүчөлөрү, жарандык коомдун, эл аралык уюмдардын жана ӨЭУнун өкүлдөрү, эл аралык эксперттер киргизилген. 
Коррупцияга каршы саясатты ишке ашыруунун алкагынлда 100 жеке жак боюнча финансылык мониторинг жүргүзүлдү. ФЧМКда иш процессин уюштуруу боюнча иш жүргүзүлдү.
10. Кадрдык иш. 

«Мамлекеттик жарандык кызмат жана муниципалдык кызмат жөнүндө» Кыргыз Республикасынын Мыйзамына ылайык, отчёттук мезгилде ФЧМКда  «маалыматтык жана техникалык камсыздоо бөлүмүнүн улук инспектору» мамлекеттик административдик кызматтын бош орунун ээлөөгө уюштуруу иштери жүргүзүлдү.

Тиешелүү мезгил үчүн мамлекеттик кызматчылардын ишин баалоону колдонуу боюнча иш жүргүзүлдү.


Кызматчылардын эмгек тартибине дайыма мониторинг жүргүзүлүп турат.


Кыргыз Республикасынын Өкмөтүнүн 2015-жылдын 27-июлундагы № 354 буйругуна ылайык 2016-жылга мамлекеттик жана муниципалдык кызматчыларды окутууга мамлекеттик заказды ишке ашыруу максатында ФЧМКнын кызматчылары окутуудан өтүштү. Окутуунун төмөнкү курстары өткөрүлдү:
1. Мамлекеттик же/жана муниципалдык кызматка биринчи жолу кабыл алынган кызматчылар үчүн «Кыргыз Республикасындагы мамлекеттик башкаруунун негиздери»;

2. Жетектөөчү кызмат орундарына биринчи жолу дайындалган кызматчылар үчүн «Стратегиялык менеджмент»;
3. Мамлекеттик органдардын жооптуу кызматчылары үчүн «Товарларды, иштерди жана тейлөөлөрдү мамлекеттик сатып алууларды башкаруу»;
«Мамлекеттик жарандык кызмат жана муниципалдык кызмат жөнүндө» Кыргыз Республикасынын Мыйзамынын 47-беренсинин 1-бөлүгүнүн 6-пунктунун «д»  пунктчасына жана ФЧМКнын 2016-жылдын 13-сентябрындагы № 39/өк буйругуна ылайык түзүлгөн Комиссиянын кызматтык териштирүүсүнүн жыйынтыктары боюнча корутундусуна ылайык ФЧМКнын кызматчысы ээлеген кызмат ордунан бошотулду. Бул маалымат Кыргыз Республикасынын Мамлекеттик кадр кызматына жиберилди.
11. Аткаруучулук тартип:

2016-жылдын III кварталында ФЧМК аткаруучулук боюнча төмөнкүдөй иштерди жүргүздү:


1) Кыргыз Республикасынын Мыйзамдарын, Кыргыз Республикасынын Президентинин Жарлыктарын жана буйруктарын, Кыргыз Республикасынын Жогорку Кеңешинин токтомдорун, Кыргыз Республикасынын Өкмөтүнүн токтомдорун жана Кыргыз Республикасынын Премьер-министринин буйруктарын: 

	№
	Тапшырмалар
	Бардык келип түшкөн
	Бардык контролдо турган
	Аткарылды

	
	
	
	
	Бардыгы
	анын ичинде мөөнөтүн бузуу м/н

	1
	КР Мыйзамдары
	3
	-
	-
	-

	2
	КР Президентинин Жарлыктары
	1
	-
	-
	-

	3
	КР Өкмөтүнүн токтому 
	20
	3
	3
	-

	4
	КР Өкмөтүнүн буйругу
	5
	1
	1
	-

	5
	КР Премьер-министринин буйругу 
	5
	2
	2
	-

	6
	КРӨ Аппаратынын Жетекчисинин буйруктары
	1
	-
	-
	-

	БАРДЫГЫ:
	35
	6
	6
	-


2) Кыргыз Республикасынын Өкмөтүнүн Жетекчилигинин жана Өкмөтүнүн Аппаратынын тапшырмалары:

	№
	Тапшырмалар
	Бардык келип түшкөн
	Бардык контролдо турган
	Аткарылды
	Аткарылууда

	
	
	
	
	Бардыгы
	анын ичинде мөөнөтүн бузуу м/н
	

	1
	КР Президентинин Аппаратынан
	1
	1
	1
	-
	-

	2
	КР Акыйкатчысынан 
	2
	-
	-
	-
	-

	3
	КР Премьер-министринен
	5
	2
	2
	-
	-

	4
	КР Вице-премьер-министринен
	6
	2
	2
	-
	-

	5
	КР Өкмөтүнүн Аппаратынан 
	8
	4
	3
	-
	1

	6
	КР Өкмөтүнүн Аппаратынын Коргоо, укуктук тартип жана өзгөчө кырдаалдар бөлүм башчысынан
	1
	1
	1
	-
	-

	7
	КР Өкмөтүнүн Аппаратынын тышкы саясат бөлүм башчысынан
	1
	-
	-
	-
	-

	БАРДЫГЫ:
	24
	10
	9
	-
	1


3) Кыргыз Республикасынын Жогорку Кеңешинин депутаттарынын, комитеттеринин жана фракцияларынын суроо-талаптарын аткаруу: 

	№
	Документтин түрү
	Бардыгы
	Бардык контролдо
	Аткарылды
	Аткарылууда

	
	
	
	
	Бардыгы
	анын ичинде мөөнөтүн бузуу м/н
	

	1
	Депутаттардын суроо-талаптары
	1
	1
	1
	-
	-



